
AHOLINI IJTIMOIY QO‘LLAB-
QUVVATLASHNING TASHKILIY-

MASALALARI

Tursunov Abdulla Qoraboshevich
PhD, TDIU mustaqil izlanuvchisi

Annotatsiуa: Maqolada mamlakatimizda aholini ijtimoiy himoya qilish tizimining tashkiliyhuquqiy asoslari tahlil qilingan. 
Mavjud ijtimoiy himoya tizimi hamda uni takomillashtirish bo‘yicha amalga oshirilayotgan ishlar ijobiy jihatlariga baho 
berilgan hamda mavjud muammolar aniqlangan. Tadqiqotlar natijasida ijtimoiy himoya qilish tizimida mahalla instituti 
faoliyati o‘rniga baho berilgan va uni takomillashtirishga oid takliflar ishlab chiqilgan.

Kalit so‘zlar: ijtimoiy himoya, ijtimoiy siyosat, o‘zo‘zini boshqarish organlari, tashkiliy asoslar, huquqiy tartibga solish, 
mahalla tizimi.
Abstraсt: The article analyzes the organizational and legal foundations of the social protection system of the population 
in our country. The positive aspects of the existing social protection system and the works on its improvement have been 
evaluated and the existing problems have been identified. As a result of the research, the activities of the neighborhood 
institute in the social protection system were assessed and suggestions for its improvement were developed.

Keу words: social protection, social policy, self-governing bodies, organizational bases, legal regulation, neighborhood 
system.
Аннотация: В статье анализируются организационно-правовые основы системы социальной защиты населения 
в нашей стране. Оценены положительные стороны существующей системы социальной защиты и работ по ее 
совершенствованию, выявлены существующие проблемы. В результате исследования дана оценка деятельности 
соседского института в системе социальной защиты и разработаны предложения по ее совершенствованию.

Ключевые слова: социальная защита, социальная политика, органы самоуправления, организационные основы, 
правовое регулирование, соседская система.

K I R I S H
Mamlakatimizda mustaqillikni dastlabki kunlaridn boshlab aholini ijtimoiy himoya qilish masalalariga alohida 

e’tibor qaratildi. Rejali iqtisodiyotdan bozor munosabatlariga asoslangan iqtisodiy munosabatlar tizimini shakl
lantirishga o‘tish davrida aholining kam ta’minlangan qatlamini ijtimoiy himoyasi davlat siyosatining ustuvor 
vazifa etib belgilandi. “Konstitutsiya o‘zining tub mohiyati, falsafasi, g‘oyasiga ko‘ra yangi hujjatdir. Unda jamiki 
dunyoviy ne’matlar orasida eng ulug‘i - insondegan fikirini ilgari surdik va shu asosida “Fuqaro-jamiyat-dav
lat”o‘rtasidagi o‘zaro munosabatning oqilona huquqiy yechimini topishga intildik” [1]. Aholini ijtimoiy himoyalash 
davlat siyosatining ustuvor maqsadi ekanligi O‘zbekiston Respublikasi Konstitutsiyasi g‘oyasiga ham singdi
rilgan edi.

Ma’lumki, aholining ijtimoiy farovonligi mamlakatda olib borilayotgan ijtimoiy siyosatga, uning yo‘nalishlari 
va tanlangan ustuvorliklar ko‘lamiga bog‘liq bo‘ladi. Odatda, ijtimoiy siyosati tizimi quyidagi asosiy yo‘nalish
larda olib boriladi:

● aholini ijtimoiy himoya qilish;

● ijtimoiy ta’minot;

● davlat ijtimoiy kafolatlarini ta’minlash.

Ijtimoiy himoya - o‘ziga bog‘liq bo‘lmagan ravishda ijtimoiy muhofazaga muhtoj fuqarolarga nisbatan ko‘rsa
tiladigan ijtimoiy yordam shakli bo‘lib, kam ta’minlangan aholi qatlamlariga ko‘rsatiladigan xizmatlar, nafaqalar 



va imtiyozlarni ko‘zda tutadi. Ijtimoiy himoya tadbirlari yordamida aholining umumjamiyat ishlab chiqarish jaray
onida qanday qatnashishidan qat’i nazar, aholining ma’lum tabaqalari turmush darajasini birmuncha (vaqtin
chalik yoki doimiy) yaxshilashga erishiladi.

Mamlakatimizda ijtimoiy himoya tizimi samaradorligi va manzilliligini oshirish orqali aholining ko‘makka 
muhtoj qatlami ijtimoiylashuvini ta’minlash, ijtimoiy himoyani mahalla darajasigacha tashkil etish va muhtoj 
aholiga individual yondashuv asosida ijtimoiy xizmat va yordam ko‘rsatishni yo‘lga qo‘yish maqsadida “temir 
daftar”, “ayollar daftari”, “yoshlar daftari”, “mahallabay” va “xonadonbay” ishlash usullari joriy etilgan. Shu-
ningdek, yangi tahrirdagi Konstitutsiyaning 1moddasida O‘zbekiston ijtimoiy davlat ekani belgilab qo‘yildi [2].

T A D Q I Q O T  M E T O D O L O G I YA S I
Tadqiqotni amalga oshirish va natijalarni asoslash maqsadida mavzuni o‘rganishda mantiqiy fikrlash, 

analiz, sintez, taqqoslash va guruhlash kabi usullardan foydalanildi.

M A V Z U G A  O I D  A D A B I Y O T L A R  T A H L I L I
Aholinining ijtimoiy qo‘llab-quvvatlashni tashkiliy va huquqiy masalalari A.G.Chepurnoy, Ye.V.Arzam

askina, T.K.Mironova, N.M.Tokarskaya, AA.Marasanova, N.L.Zuyeva, M.K.Abdullayeva, N.Zakirova, M.Ziyo
dullayevlar [3] tomonidan ijtimoiy himoya tizimi huquqiy asoslari umumiy jihatlari, T.S.Malikov, N.H.Haydarov, 
O.O.Olimjonov, J.R.Zaynalov, O.K.Iminov, S.Salimsakova, Yu.B.Xusanbayeva [4] kabi olimlar ijtimoiy himoy
alashnng moliyalashtirish masalalarini ilmiy asarlarida o‘rgangan.

Lekin ushbu tadqiqotlarda mahallalarning manzilli ijtimoiy himoya tizimini tashkiliyhuquqiy mexanizmlari 
bo‘yicha tadqiqotlar amalga oshirilmagan.

T A H L I L  V A  N A T I J A L A R
Fuqarolik jamiyatining asosiy tamoyillaridan biri ijtimoiy himoya tizimini isloh qilishda davlatning o‘z funk

siyalarini nodavlat tashkilotlari institutlariga o‘tkazib berishi va uni moliyalashtirish, nazorat mexanizmlarini 
ishlab chiqishi bilan belgilanadi. Lekin davlatning mazkur sohadagi funksiyasini isloh qilish mamlakatda ijtimoiy 
himoya tizimining umumiy darajasiga salbiy ta’sir etmasligi zarurdir.

Mamlakatimizda ijtimoiy siyosat sohasidagi munosabatlarni huquqiy tartibga solish maqsadida O‘zbekiston 
Respublikasining “Yoshlarga oid davlat siyosati to‘g‘risida”gi, “Fuqarolarning davlat pensiya ta’minoti to‘g‘risi
da”gi, “Fuqarolar sog‘lig‘ini saqlash to‘g‘risida”gi, “Fuqarolarning o‘zini o‘zi boshqarish organlari to‘g‘risida”gi, 
“Nogironligi bo‘lgan shaxslarning huquqlari to‘g‘risida”gi qonunlar qabul qilingan [5].

Ijtimoiy himoya maqsadlardagi xarajatlarning aksariyati davlat budjeti mablag‘lari hisobidan moli
yalashtiriladi, shuningdek, mulkchilik shaklidan qat’iy nazar, korxona, muassasa va tashkilotlarning o‘z mab
lag‘lari hisobidan ham amalga oshiriladi. Bugungi kunda quyidagilar ijtimoiy yordam tizimini moliyaviy va moddiy 
jihatdan qo‘llab-quvvatlashning manbai quyidagilar hisoblanadi:

● davlat budjeti mablag‘lari;

● korxonalar mablag‘lari;

● jamoat tashkilotlari xayriya mablag‘lari;

● fuqarolar tomonidan ajratilgan ixtiyoriy mablag‘lar va boshqalar.

Ijtimoiy ta’minot - fuqarolarning qarilikda, kasallik ro‘y berganda, mehnat qobiliyatini vaqtinchalik yoki 
butunlay yo‘qotganda, boquvchisini yo‘qotganda, shuningdek, uyda ijtimoiy yordam ko‘rsatish davlat tizimidir. 
Respublikamizda ijtimoiy ta’minot xarajatlarini moliyalashtirish quyidagi manbalardan amalga oshiriladi:

● davlat ijtimoiy sug‘urtasi hisobidan shakllanadigan Pensiya jamg‘armasi;

● davlat ijtimoiy sug‘urtasining bir qismini yo‘naltirish hisobidan shakllanadigan Bandlikka ko‘maklashish 
jamg‘armasi;

● davlat ijtimoiy sug‘urtasi va a’zolik badallari hisobidan shakllanadigan Kasaba uyushmalarining mab
lag‘lari;

● davlat budjeti (1-rasm).

Davlat ijtimoiy sug‘urtasi fuqarolarning zarur turmush darajasini kafolatlaydi. U majburiy bo‘lib, ish beruv
chilar va mehnatkashlarning sug‘urta badallari hisobidan Pensiya fondi, Bandlik fondi va Kasaba uyushmalari 
mablag‘larining shakllanishiga asos bo‘ladi.



Davlat ijtimoiy kafolatlarini ta’minlash deganda fuqarolarning Konstitutsiya bilan kafolatlangan turli ijtimoiy 
xizmatlardan to‘laqonli foydalanish huquqlarini ta’minlash tushuniladi. Fuqarolarning ushbu huquqlarni ta’min
lash mexanizmi Prezident farmon, qarorlari va hukumat qarorlari bilan ta’minlanadi.

1-rasm: Aholini ijtimoiy muhofaza qilish tadbirlarini moliyalashtirish manbalari1

Bu huquqlar ta’lim olish, tibbiyot xizmatlaridan, fan, madaniyat yutuqlaridan foydalanish, shuningdek, turar 
joyga ega bo‘lish bilan bog‘liq fuqarolik huquqlari bo‘lib, ularni moddiy va moliyaviy jihatdan ta’minlash esa 
mamlakatda yaratilgan milliy daromadni qayta taqsimlash asosida ijtimoiy yo‘naltirilgan jamg‘armalarni shakl
lantirish, tegishli qo‘shimcha moliyaviy manbalarni qidirib topish, bu maqsadlarga korxona va tashkilotlarning 
ortiqcha pul resurslarini safarbar etish mexanizmlarini ishlab chiqish, ijtimoiy sohalar va ularning moddiy-moli
yaviy ta’minotiga xorijiy hamkorlar, xalqaro tashkilotlar va boshqa moliyakredit institutlarining e’tiborini qaratish 
orqali amalga oshiriladi.

X U L O S A  V A  T A K L I F L A R
Mamlakatimizda aholining ijtimoiy ta’minotini yaxshilash, ijtimoiy xizmatlar sifatini oshirish, ijtimoiy yor

damning aniq manzilli bo‘lishini ta’minlash huquqiy, tashkiliymoliyaviy mexanizmlari shakllangan. Raqamli 
iqtisodiyot va iqtisodiyotning globallashuv sharoitida aholi ijtimoiy himoya tizimini tashkiliy jihatdan samarador
ligini oshirish hamda ijtimoiy xizmat va yordam ko‘rsatish tizimini takomillashtirish maqsadlarida ijtimoiy xizmat 
ko‘rsatuvchi organlar tarkibiy tuzilmasi takomillashtirildi [6].

Joriy yilda mamlakatimizda bozor iqtisodiyoti talablari asosida narxlar erkinligini ta’minlashga oid islohotlar 
amalga oshirildi. Ushbu islohotlar natijasida aholi uchun elektr energiyasidan foydalanishda oylik xarajatlar 
uchun me’yor va pasaytirilgan narx belgilandi. Belgilangan me’yordan ortiq elektr energiyadan foydalangan 
shaxslar oshirilgan miqdorda xizmat haqi to‘laydilar.

Aholi kam ta’minlangan qismini ijtimoiy himoyalash maqsadida yakka pensionarlar va nogiron shaxslar 
uchun elektr energiyadan imtiyozli narxda foydalanish uchun belgilangan limit miqdori 20 foizga oshirilishi 
maqsadga muvofiq bo‘ladi.

Buning natijasida qonunchilikda aholini muhtoj qatlamini qo‘llab-quvvatlash tizimi samaradorligi yanada 
oshadi.

